
Арӡынба иаамҭа



2020-тәи ашықәс, жәаҳәарада, аҭоурых ианылоит Аԥсны жәлар рыӷәӷәара, аԥсуа ҳәынҭқарра 
аргылараҿы аԥышәара иашықәсны. Аха уи злалаҳкаауа аполитикатәи, аекономикатәи уҳәа 
еибарххарақәа рымацара ракәӡам. Урҭ зегьы мҩасуеит. 2020-тәи ашықәс наунагӡа аҭоурых 
иазаанхоит ҳаамҭазтәи аԥсуа ҳәынҭқарра ашьаҭаркҩы, Аԥсны Раԥхьатәи Ахада Владислав Григори-
иԥа Арӡынба диижьҭеи 75 шықәса аҵра иашықәсны. Уи имч, илша, иԥсҭазаара зегьы иуаажәлар, 
иԥсадгьыл рымаҵ аура иазикит. Иара ихаҭара ҿырԥшыгоуп аӷәӷәареи, афырхаҵареи, аҟәыӷареи, 
ауадаҩрақәеи риааираҿы, илахьынҵа мҩаҿы иԥылаз аԥышәара хьанҭа хьыӡла-ԥшала далҵит. 



Иеилкаау аҭагылазаашьа иахҟьаны Аԥсны жәлар рҵеи хьӡырҳәага диижьҭеи 75 шықәса
аҵра иазку аныҳәатә усмҩаԥгатәқәа разгәаҭара арыцхә ахыгоуп. Ҳгәы иаанагоит, дук хара 
имгакәа ҳтәыла зегьы ахьынӡанаӡааӡо уи шымҩаԥгахо изыхәҭоу аҩаӡара аманы. Аха егьа 
ус акәзаргьы, аҭагылазаашьа иаҳнаҭо алшарақәа ҳхы иархәаны ари арыцхә ҳазааҭгылоит. 
Иаҳҭахуп ҩаԥхьа ҿыц еиҭашәгәалаҳаршәар хәышықәса раԥхьа И.Гь. 
Папасқьыр ихьӡ зху Амилаҭтә библиотека иеиҿнакааз апроект «Иара далнахит аамҭа». 
Ҳгәы иаанагоит, Владислав Григори-иԥа изкны хәышықәса раԥхьа ҳажәлар идырбаз, 
идырҳаз уҳәа иахьагьы актуалра ацәымӡыц ҳәа.



Ари апроект ахықәкы хадақәа ируакын Владислав Григори-иԥа Арӡынба иԥсҭазаареи иусуреи
ҿырԥшыс иҟаҵаны еиҵагыло абиԥара ҿа апатриотизм, Аԥсуара аҳәаақәа ирҭагӡаны адоуҳа
рылааӡара ацхраара, урҭ рҭоурыхтә дыррақәа реизырҳара. Апроект амҩаԥгара аус иадыԥхьалан
Аԥсны акультура аминистрра, ақалақьқәеи араионқәеи рхадарақәа, В.Г. Арӡынба ихьӡ зху
Аибашьратә фырхаҵара амузеи, Аԥсны Раԥхьатәи Ахада имемориалтә комплекс, Аԥсуаҭҵааратә
институт, В.Г. Арӡынҩа иҭаацәа, иҩызцәа, Аџьынџьтәылатә еибашьра аветеранцәа, Аԥснытәи
аҳәынҭқарратә университет арҵаҩцәеи астудентцәеи, аҭҵаарадырратәи арҿиаратәи интеллигенциа
Рхаҭарнакцәа, амассатә информациа ахархәагақәа.



• Апроект аҳәаақәа ирҭагӡаны аусмҩаԥгатәқәа еиҿкаан абас. Аԥсны араионқәа зегьы рҟынтә абжьаратә школқәа рҵаҩцәа аҳҭнықалақь Аҟәаҟа иааган. 
Уи азы арендала атранспорт аанкылан, аҵаҩцәа гәыԥ-гәыԥла, 70-100-ҩык  рыла еихшан. Урҭ зегьы рҽахьеизыркуаз ҭыԥны иалхын В.Г. Арӡынба ихтӡ 
зху Аибашьратә фырхаҵара амузеи.

• Арантәи, И.Гь. Папасқьыр ихьӡ зху Амилаҭтә библиотека аусзуҩцәа рыцны, апроект алахәылацәа рымҩа хан Аладатәи Ешыра ақыҭахь, В.Г. Арӡынба 
имемориал аҟны ашәҭқәа рышьҭаҵара ацеремониа ахьымҩаԥысуаз, анаҩс Ешыратәи абжьаратә школ аҟны еиҿкаау амузеи ахь, екскурсиа ҳасабла. 
Араҟа еиҿкаан В.Г. Арӡынба игәалашәара иазкыз атематикатә хәылԥазы. Уи ашьҭахь агәыԥ еиҭахынҳәит Аҟәаҟа, Ахьӡ-Аԥша амемориал аҟны 
имҩаԥысуаз агәалашәаратә хәылԥазы аҽалархәразы. Ахәыҷқәа рзы еиҿкаан В.Г. Арӡынба имузеи аҩнуҵҟа аекскурсиа. Араҟагьы имҩаԥган 
атематикатә хәылԥазы. Иҟаҵан В.Г. Арӡынба иԥсҭазаареи иусуреи ирызкыз ажәахәқәа. Ахәылԥаз аҟны иҟан В.Г. Арӡынба иуацәа, иҭынхацәа, 
Аџьынџьтәылатә еибашьра аветеранцәа рықәгыларақәа, аҭҵаарадырратәи арҿиаратәи интеллигенциа рыҿцәажәара, абарҭ атемақәа рыла:

• - В.Г. Арӡынба – аҵарауаҩ-аҭоурыхҭҵааҩ, аҭҵаарадырратә усҳәарҭа Анапхгаҩы; 

• - В.Г. Арӡынба – 80-90-тәи ашықәсқәа рзы Аԥсны жәлар рмилаҭ-хақәиҭратә қәԥара анапхгаҩы;
• - В.Г. Арӡынба иусура ихьыԥшым Аԥсны  аҳәынҭқарра ахадараҿы; 
• - В.Г. Арӡынба – ақырҭуа агрессиа иаҿагыланы ақәԥара аиҿкааҩ – Арбџьар Мчқәа ркомандаҟаҵаҩ хада;
• - В.Г. Арӡынба иморалтә, иуаҩышәатә, идоуҳатә, иуаҩытәыҩсатә хаҭара.



• Апроект аҳәаақәа ирҭагӡаны идырбан В.Г. Арӡынба
иԥсҭазаареи иусуреи ирызкыз адокументалтә
фильмқәа. Ашколхәыҷқәа алшара рыман иара убас
дасу иаздырхиаз атематикатә алитература-
сахьаркыратә программа дырбара.

• Ари апроект иаиуит ауаажәларратә резонанс .
Хыԥхьаӡара рацәала ауаа иҟарҵаз аҳәарала, апроект
аҳәаақәа ирҭагӡаны иазԥхьагәаҭаз аусмҩаԥгатәқәа
рхыԥхьаӡара иазырҳан.

• Иазгәаҭатәуп, апроект ахыркәшара ашьҭахь иалахәыз
зегьы Аҟәантәи дасу рынхарҭа ҭыԥқәа рахь ргара
шеиҿкааз ари аҩыза аҭагылазаашьа аан изыхәҭоу
аԥҟарақәа зегьы ҳасаб рзуны (Аҳәынҭавтоинспекциа,
аҭагылазаашьа ҷыдақәа рзы аминистрра аусзуҩцәа,
«Ацхыраара ласы»).

• Иазгәаҭатәуп иара убасгьы, И.Гь. Папасқьыр ихьӡ зху
Амилаҭтә библиотека апроект «Иара далнахит аамҭа»
В.Г. Арӡынба ишықәс азы иазԥхьагәаҭаз
аусмҩаԥгатәқәа жәпакы рымҩаԥгара иахацыркымҭаны,
стимулны ишыҟалаз. Убри аҟынтә, иаҳҳәар азин ҳамоуп
ари апроект Аҳәынҭқарразегьтәи аҵакы аиуит ҳәа.

Шәахәаҧш авидео: Х-еиҿцәажәарак Владислав Арӡынба
изкны

Шәахәаҧш авидео: Владислав Арӡынба. Иаиааиз идрама

https://www.youtube.com/watch?time_continue=1061&v=DEMpoQrzY4I&feature=emb_logo
https://www.youtube.com/watch?time_continue=1061&v=DEMpoQrzY4I&feature=emb_logo








Владислав Григори-иҧа Арӡынба изку 

агазеҭтә статиақәеи ашәҟәқәеи



































Владислав Арӡынба диижьҭеи 70 шықәса аҵра 

иазкны. Аизга. Аҟәа: Аҧсуаҭҵааратә институт, 

2015. 324 д. Атираж 500.

В.Г. Арӡынба. Сара сыҧсҭазаара. 

Агәалашәарақәа. Аҟәа, 2018.

В.Г. Арӡынба. Ҳара аҧсра ҳазҵон, 

ҳаҧсы ҭазарц. Аҟәа, 2011. 

